
Y sgrifennaf ynghylch mater a godwyd yn ystod dadl yn y Cyfarfod Llawn ar 
Orchymyn Drafft Cynulliad Cenedlaethol Cymru (Cymhwysedd Deddfwriaethol) (Yr 
Amgylchedd) 2009 a gynhaliwyd ddydd Mawrth, 1 Rhagfyr 2009. 

Yn ystod y ddadl yn y Cyfarfod Llawn, gofynnwyd cwestiwn gennych ynghylch 
defuyddio eithriadau symudol ac yn arbennig a ddylai eithriadau o'r fath fod yn 
gymwys mewn meysydd lIe nad oes materion ar hyn 0 bryd sy'n rhoi cymhwysedd 
deddfwriaethol i'r Cynulliad Cenedlaethol. Fe'ch cyfeiriaf at y llythyr amgaeedig 
dyddiedig 5 Hydref2009 gan y PrifWeinidog a anfonwyd at Dr Hywel Francis AS, 
Cadeirydd y Pwyllgor Dethol ar Faterion Cymreig, ac atoch chi eich hun mewn 
ymateb i'r llythyr dyddiedig 17 Awst 2009 a anfonwyd gennych ar y cyd a Dr 
Francis. Mae ymateb y PrifWeinidog yn esbonio'n fanwl y modd y mae Llywodraeth 
Cynulliad Cymru yn defuyddio eithriadau symudol a gobeithiafy bydd yn fodd i 
egluro ein ffordd 0 feddwl ynghylch y mater. Rwyfhefyd wedi anfon copi o'r llythyr 
at holl Aelodau'r Cynulliad yn unol a fy addewid yn ystod y ddadl yn y Cyfarfod 
Llawn. 

